
Татарстан Республикасы Министрлар Кабинетының “Татарстан Республикасының Транспорт һәм юл хуҗалыгы министрлыгы мәсьәләләре” 2005 ел, 6 июль, 317 нче карары белән расланган Татарстан Республикасының Транспорт һәм юл хуҗалыгы министрлыгы турындагы нигезләмәгә үзгәрешләр кертү хакында
Татарстан Республикасы Министрлар Кабинетының “Татарстан Республикасының Транспорт һәм юл хуҗалыгы министрлыгы мәсьәләләре” 2005 ел, 6 июль, 317 нче карары белән расланган Татарстан Республикасының Транспорт һәм юл хуҗалыгы министрлыгы турындагы нигезләмәне Татарстан Республикасы Президентының “Татарстан Республикасыныћ Хезмђт, халыкны эш белән тәэмин итү һәм социаль яклау  министрлыгын оештыру турында” 2007 ел, 14 июнь, ПУ-306 нчы, “Татарстан Республикасының дәүләт хакимияте башкарма органнары структурасына үзгәрешләр кертү турында” 2007 ел, 10 июль, ПУ-347 нче указларына, Татарстан Республикасы Министрлар Кабинетының “Татарстан Республикасының дәүләт хакимияте башкарма органнары функцияләре кодификаторын раслау турында” 2006 ел, 2 май, 220 нче карарына яраклаштыру максатларында,  Татарстан Республикасы Министрлар Кабинеты  КАРАР  БИРӘ:

 Татарстан Республикасы Министрлар Кабинетының “Татарстан Республикасының Транспорт һәм юл хуҗалыгы министрлыгы мәсьәләләре” 2005 ел, 6 июль, 317 нче карары белән расланган Татарстан Республикасының Транспорт һәм юл хуҗалыгы министрлыгы турындагы нигезләмәгә түбәндәге үзгәрешләрне кертергә:
3.1 нче пункттагы икенче-дүртенче абзацларны түбәндәге редакциядә бәян итәргә:

“билгеләнгән тәртиптә транспорт комплексы белән идарә итү (03.03<*>);

гомуми файдаланудагы муниципаль районара әһәмияткә ия булган автомобиль юлларын, күперләрне һәм төбәк әһәмиятендәге башка транспорт һәм инженерлык корылмаларын төзү, реконструкцияләү, карап тоту һәм ремонтлау белән идарә итү (03.03.01<*>);

халыкка автомобиль, тимер юл, эчке су, һава транспорты (шәһәр яны һәм муниципаль районара элемтә) белән транспорт хезмәтләре күрсәтүне оештыру (03.03.02<*>).”;

3.2 нче пунктның икенче-унберенче абзацларын түбәндәге редакциядә бәян итәргә:

“Татарстан Республикасының Икътисад министрлыгы белән түбәндәге функцияләрне гамәлгә ашырганда:

социаль-икътисадый программалар әзерләү (01.01<*>);

инвестиция эшчәнлеген үстерү белән идарә итү (01.10<*>);
инновация эшчәнлеген үстерү белән идарә итү (01.11<*>);

Татарстан Республикасының дәүләт мәгълүмат ресурсларын формалаштыру белән идарә итү (01.15.01<*>);

Татарстан Республикасының Сәнәгать һәм сәүдә министрлыгы белән – сәнәгать белән идарә итү функциясен гамәлгә ашырганда (03.01<*>);

Татарстан Республикасының Финанс министрлыгы белән – бюджет процессы (Татарстан Республикасы һәм бюджеттан тыш дәүләт фондлары бюджеты) белән идарә итү функциясен гамәлгә ашырганда (01.02.1<*>);

Татарстан Республикасы буенча Эчке эшләр министрлыгы белән – билгеләнгән тәртиптә юл хәрәкәте иминлеген тәэмин итү өлкәсендә идарә итү функциясен гамәлгә ашырганда (03.03.03<*>);
Татарстан Республикасының Хезмәт, халыкны эш белән тәэмин итү һәм социаль яклау  министрлыгы  белән түбәндәге функцияләрне гамәлгә ашырганда:

бирелгән вәкаләтләр чикләрендә хезмәт белән идарә итү (01.13<*>);

билгеләгән тәртиптә социаль ярдәм күрсәтү белән идарә итү (04.06.01<*>);

Татарстан Республикасының Мәгълүматлаштыру һәм элемтә министрлыгы белән – Татарстан Республикасының дәүләт мәгълүмат системаларын үстерү белән идарә итү (дәүләт мәгълүмат ресурсларын формалаштыру белән идарә итүдән тыш) функциясен гамәлгә ашырганда (01.15<*>);

Татарстан Республикасының Гражданнар оборонасы эшләре һәм гадәттән тыш хәлләр министрлыгы белән – гражданнар оборонасы, табигый һәм техноген характердагы гадәттән тыш хәлләрне кисәтү һәм алар салган зыяннарны бетерү, янгын куркынычсызлыгы өлкәсендә идарә итү функциясен гамәлгә ашырганда (02.01<*>);

Татарстан Республикасының Җир һәм мөлкәт мөнәсәбәтләре министрлыгы белән – Татарстан Республикасы милкендәге күчемсез мөлкәтне (биналарны, корылмаларны), транспортны, җиһазларны, мәдәни мирас объектларын файдалану белән идарә итү функциясен гамәлгә ашырганда (01.07.01<*>).”.

